Aforascamp2016! - partecipai a su campegiu contr'a s'ocupatzioni militari de sa Sardigna. 7-11 cabudanni 2016. Boscu de Selene, Lanusei, Sardigna.
Sa Sardigna est sa regioni prus militarizada de Europa, s'isua est logu de “servitù militari” mannas meda e

de installatzionis acapiadas a s'atividadi militari e a s'economia de sa gherra; sa Sardigna est puru logu de esercitatzionis militaris e de produtzioni de armas giai de decennius. Cust'atividadi tenit influentzia manna asusu de s'ambienti e de su diritu a sa terra e a sa saludi dei personas. Is “servitù militari” amuinant prus de 35milla etarus e, ki poneus a mesu puru is “servitù” a mari, su logu interessau est prus mannu de sa propria Sardigna. Dui funtis poligunus (Cabu Frasca e Cabu Teulada), unu poligunu po cimentai armas novas (Satiu de Quirra), un aereoportu militari (Decimomannu) etz. A ogna manera, in Sardigna sa lota contr'a s'ocupatzioni militari sighit de candu custa est nascia, cun momentus de fortza manna e de vitorias, e atrus prus pagu.
Una undada noa de mobilitatzionis est incomintzada in su 2014, apustis de una mobilitatzioni de massa acabada cun s'intrada in sa basi militari de su poligunu de Cabu Frasca, in sa costera centru-ocidentali. Custu episudiu at inghizzau unu tempus nou de lotas: funtis nascius atobius e comitaus, dui funtis stetias tzerriadas po atzionis daretas, comenti cudda ca est arrannescia a frimai sa Trident Junctur (un importanti esercitatzioni de sa NATO) a Teulada, in su meridioni ocidentali de sa Sardigna, in donniasantu 2015.
De innoi s'est bia sa necessidadi de arrafortzai s'organizazioni de unu movimentu arraighinau meinis territorius, decentrau e orizontali e ki podit teni in atu su livellu de mobilitatzioni. Funtis stetius organizaus tres atobius generalis in Bauladu e Aristanis (làmpadas 2016, Sardigna centru-ocidentalli) e in Lanusei (trèulas 2016, Sardigna centru-orientalli), a pustis de un tour longu de presentatzionis e arraxonadas in totu s'isula.
Is assembleas anti ghettau s'attentzioni a sa necessidadi de cannosci mellus s'ocupatzioni militari e is possibbilis maneras de si da litzi de mesu, e de organizai impari is prossimus passus de sa lota. Custus atobius funtis istetius ocasioni de socialidadi e condivisioni de divressas esperientzias, bideas, praticas ca benint de divressus logus e percursus deis partecipantis.
Su CAMPEGGIU at a essi un passu nou po arrafortzai is cuntatus tra is divressas grupus ca traballant asus'e custus temas, po elaborai una conoscentzia comuna e poni a mesu opinionis asus'e divressus argumentus e po cuncordai is mobilitatzionis noas, incomintzendi de is blocus  de s'atongiu ki benit e is atzionis contr'a su cumplessu militari in Sardigna.
Dui funtis ses argomentus principales ca ant a essi arraxonaus mein is workhsops: (1) cuntrastai is contus militaristas aintr'e is iscolas medias e elementaris; (2) economia, traballu, saludi, ambienti: is conseguentzias socialis de s'ocupatzioni militari; (3) s'istoria de su movimentu contr'a s'ocupatzioni militari in Sardigna e is scenarius internatzionalis; (4) is collaboratzionis tra is universidadis sardas e s'aparau militari;

(5) sa fabbrica de bombuas de Domusnovas (RWM); (6) comunicatzioni esterna, ati e p: criài un immaginariù po su movimentu contr'a s'ocupatzioni militari.
Su campegiu previdit puru medas momentus de socializatzioni comenti escursionis, proietzionis, cuntzertus e djset, e de pretzì responsabilidadis in s'organizatzioni e in su funtzionamentu de su campegiu. Custu, coment'e s'arraspetu arreciprocu e su traballai impari, est una bisùra importanti de su cuncordu de sa lota comuni nostra.
